
Lütt Muus, de leep dör’t Holt so fein.

Dat sehg en Voss un de wull sik al frein.

»So fröh al op Tour? Moin, moin, lüttje Muus.

Bi mi gifft dat söten Pannkook to Huus.«

»Ik kann leider nich, Voss, is nett vun di,

de Grüffelo töövt to Meddag op mi.«

»De Grüffelo? Segg, wat is dat denn för een?«

»Segg nich, Voss, du hest noch keen Grüffelo sehn:

He hett grulige Hauers un grulige Klauen

un grulige Tähn, üm Deerten to kauen.«

»Wo schallst du em drepen?«

»Glieks hier, bi den Steen.

Op leevst fritt he vun den Voss dat Been.«

